
Ágrip 

 

Ritgerðin fjallar um ljósmyndaverk Sigurðar Guðmundssonar (1942), Sviðsetningar, sem 

hann kallar Situations, frá árunum 1970-1982. Sigurður var í hópi fyrstu hugmyndalistamanna 

á Íslandi og list hans hefur alla tíð verið mjög fjölbreytt. Ljósmyndaverkin eru skoðuð með 

hliðsjón af fyrstu skáldsögu Sigurðar, Tabúlarasa, frá 1993. Þá verða hugmyndir þýska 

skáldsins og heimpekingsins Friedrich Schiller (1759-1805) um fegurð og listir sem fram 

koma í riti hans Um fagurfræðilegt uppeldi mannsins (1795) skoðaðar í samhengi við 

listsköpun Sigurðar. Konseptlist verða einnig gerð skil. 

Sannleikur og fegurð eru Sigurði mikilvæg hugtök, og skýr markmið og tilgangur lágu að 

baki ljósmyndaverkunum Situations. Það má segja að eitt af markmiðum hans í verkunum 

hafi verið að hlutgera minningar sínar og í ritgerðinni verður leitast við að rannsaka hvort og 

þá hvernig hann náði þeim fram. Sex verk úr seríunni hafa verið valin til greiningar í 

ritgerðinni. Sigurður þróaði með sér ákveðna lífsspeki út frá heimspeki- og bókmenntatextum 

rithöfunda og skálda 19. aldar og byggði hann listsköpun sína á henni. Þar skipta náttúran, 

sannleikur og fegurð miklu máli og notaðist hann við ákveðna aðferð til að fá innblástur fyrir 

verkin þar sem aðalmarkmiðið var að fá hugmyndir út frá tilfinningum eða kenndum sem 

hann  kallar grunntóninn í sjálfum sér. Schiller lagði áherslu á gildi tilfinninga í listum og taldi 

þjóðfélagið leggja of mikla áherslu á skilning og skynsemi og samræmast kenningar hans 

lífsspeki og listsköpun Sigurðar á áhugaverðan hátt. 

Inngangur 

Sigurður Guðmundsson (f. 1942) er einn mikilvægasti samtímalistamaður sem Íslendingar 

hafa átt. Hann var meðlimur í SÚM hópnum, félagsskap ungra listamanna sem var stofnaður 

árið 1965, og hélt sína fyrstu einkasýningu í Gallerí SÚM árið 1969. Sigurður hefur lengst af 

starfað í Hollandi og Kína. Hann hefur ekki bundið sig við neinn ákveðinn listmiðil og verk 

hans eru fjölbreytt: gjörningar, málverk, teikningar, innsetningar, skúlptúrar og ljósmyndir. Þá 

hefur hann gefið út þrjár skáldsögur, Tabúlarasa (1993), Ósýnilega konan (2000) og Dýrin í 

Saigon (2010) og m.a. hlotið tilnefningu til Íslensku bókmenntaverðlaunanna í flokki 

fagurbókmennta fyrir seinni tvær bækurnar. Sigurður hefur alla tíð skrifað mikið, notað texta 

og orð í verkum sínum, en tungumálið stendur honum nærri sem tjáningarmáti. 

 Í þessari ritgerð verða ljósmyndaverk Sigurðar, Situations, eða Sviðsetningar, frá 

1970-1982 rannsökuð og fjallað um nokkrar myndir úr þeirri syrpu með hliðsjón af 

skáldsögunni Tabúlarasa frá 1993. Í henni á listamaðurinn í samræðum við konu eina sem 

kemur í ljós að er tungumálið, íslenskan sjálf, persónugerð. Þau eiga lífleg samtöl um daginn 

og veginn, allt og ekkert, samtöl sem líða áfram stundum þráð- og glórulaust, en fléttast 

saman á afar skemmtilegan hátt. Bókin er góð heimild um afstöðu Sigurðar til listsköpunar, 

lífsviðhorfa og tungumálsins. Í bókinni segir hann frá nokkrum verkum sem athyglisvert er að 

skoða um leið og verkin sjálf eru tekin til athugunar. Þetta eru ljósmyndir af uppstillingum á 

viðburðum og gjörningum sem Sigurður gerði, oftast með sjálfan sig sem geranda í verkinu. 

Þetta voru þó ekki ljósmyndir til fjölföldunar svo miðillinn sem slíkur var ekki nýttur á sinn 

vanalega hátt, né var ljósmyndatæknin í fyrirrúmi, enda leit Sigurður ekki á sig sem 

ljósmyndara. Hann gerði sér far um að eyðileggja filmuna þannig að aðeins eitt eintak er til af 

hverju verki svo það er einstakt, eins og málverk.
1
 Sviðsetningarnar eiga sér oftast stað úti í 

náttúrunni með sjóndeildarhringinn í baksýn og eru flestar myndirnar teknar úti í Hollandi þar 

sem Sigurður bjó á þessum tíma. 

Í fyrstu skáldsögu sinni, Tabúlarasa, lýsir Sigurður því hvernig vissar kenndir koma 

yfir hann á einu augnabliki sem hann kallar „Augnablik sterkrar hamingju“. Þau skella á 

honum við mismunandi og hversdagslegar aðstæður og hann fyllist mikilli ánægju, vellíðan 

og gleði þegar þetta gerist.
2
 Hann tengir þessa tilfinningu minningum sem slær niður í höfuð 

hans, oft úr barnæsku hans og tengjast lykt, hljóðum eða óskörpum sýnum. Seinna í bókinni 

                                                           
1
 Lily Van Ginneken, „Sviðsetningar.“ Sigurður Guðmundsson, ritstj. Zsa-Zsa Eyck, þýðing Aðalsteinn 

Ingólfsson. Reykjavík: Mál og menning, 1991, bls. 73. 
2
 Sigurður Guðmundsson, Tabúlarasa. Reykjavík: Mál og menning, 1999, bls. 110. 

þegar hann rifjar upp einstök verk sín nefnir hann hluti úr bernskuminningunum sem séu ef til 

vill til staðar í verkunum, eða eimur af þeim líkt og um sé að ræða efnisgerðar minningar þar 

sem hann breytir andanum í efni.
3
 Það má segja að þetta hafi verið eitt af markmiðum hans, að 

hlutgera þessar minningar í ljósmyndaverkunum. Í ritgerðinni verður leitast við að rannsaka 

hvort og þá hvernig hann náði þeim fram í ljósmyndaverkunum. Sex verk hafa verið valin til 

greiningar í þriðja kafla ritgerðarinnar. 

Sigurður þróaði með sér ákveðna lífsspeki út frá lestri í heimspeki og bókmenntum 19. 

aldar og notaði hana sem ákveðinn grunn í listsköpun sinni. Hann leggur upp úr sálar- og 

náttúrufegurð sem hann leggur að jöfnu auk þess sem sannleikurinn og fegurðin skipta hann 

miklu máli. Því er athyglisvert að skoða verkin út frá textum heimspekingsins þýska Friedrich 

Schiller (1759-1805) sem skrifaði eitt mikilvægasta rit á sviði fagurfræðinnar, Um 

fagurfræðilegt uppeldi mannsins,
4
 þar sem hann setti fram hugmyndir sínar um list og 

fagurfræði. Schiller hafði rómantíska sýn á list og listsköpun og taldi að fegurðin leiddi 

manninn á vit forms og hugsunar og opnaði honum heim skynjunarinnar.
5
 Hann lagði einnig 

áherslu á mikilvægi tilfinninga í listum og sagði hugsun og tilfinningu sameinast í fegurðinni 

en að þjóðfélagið skorti þetta vegna ofuráherslu á skilning og skynsemi. Schiller setti fram 

hugmyndina um fagurfræðilegt ástand mannsins og að fagurfræðilegt uppeldi hans væri afar 

mikilvægt. Hugmyndir og kenningar Schillers og Sigurðar virðast koma saman og verður 

sambandið á milli lífsspeki og listsköpunar Sigurðar annars vegar og hugmynda Schillers hins 

vegar skoðað í lokakafla ritgerðarinnar og hvernig þær samræmast. Einnig eru konseptlist eða 

hugmyndalist gerð skil því ég tel mikilvægt að skoða list Sigurðar út frá þeirri liststefnu og 

kenningum, því Sigurður var jú í hópi fyrstu hugmyndalistamanna á Íslandi. 

 Árið 1991 kom út í Hollandi vegleg bók um listamanninn sem ritstýrt var af 

listfræðingnum og safnstjóranum Zsa-Zsa Eyck. Auk þess hafa þrjár bækur eða sýningarskrár 

með ljósmyndaverkum Sigurðar komið út hér á landi. Þetta eru Mutes (2008), Situations 

(2000) og Dancing Horizon (2014) þar sem ég hef skoðað myndirnar. Í þessum bókum ásamt 

blaðagreinum og viðtölum hef ég leitað fanga fyrir ritgerðina ásamt því að byggja á texta úr 

skáldsögu Sigurðar, Tabúlarasa. 

                                                           
3
 Ólafur Gíslason, Náttúran, tungumálið, líkaminn og undirheimarnir – Um leiðaþræði og samhengi í myndlist 

Sigurðar Guðmundssonar. Skírnir, 2004 (haust), bls. 467. 
4
 Bókin heitir á frummálinu Briefe über die äesthetische Erziehung des Menschen og birtist fyrst í tímaritinu Die 

Horen árið 1795. 
5
 Friedrich Schiller, Um fagurfræðilegt uppeldi mannsin, þýðing Arthúr Björgvin Bollason og Þröstur 

Ásmundsson, Reykjavík: Hið íslenzka bókmenntafélag, 2006, bls. 174. 

1. Uppvöxtur og bakgrunnur 

Sigurður Guðmundsson er fæddur þann 20. september 1942 í Reykjavík. Á æskuheimili 

hans voru listmálarar, ljóðskáld og tónlistarmenn tíðir gestir en faðir hans, Guðmundur 

Árnason, var rammasmiður og listhöndlari og skipulagði auk þess myndlistarsýningar í 

miðbæ Reykjavíkur.
6
 Sýningarstaðurinn gekk ekki undir neinu nafni og var ekki rekinn eftir 

hefðbundum reglum listmiðlara heldur voru myndir hengdar upp þegar sýningarstjórinn og 

listamennirnir höfðu áhuga á því og þar var enginn fastur opnunartími.
7
 En ýmsir helstu 

listamenn þjóðarinnar sýndu hjá Guðmundi og því ólust synir hans tveir, Sigurður og Kristján, 

sem einnig varð myndlistarmaður, upp við mjög jákvætt viðhorf til lista. Sigurður sótti 

Myndlista- og handíðaskóla Íslands þar sem „ ... við máluðum, teiknuðum og bjuggum til 

grafíkmyndir.“
8
 Þar var hann við nám í um tvö og hálft ár þar til hann sagði sig úr skólanum 

til að mótmæla uppsögn eins kennarans.
 
Sigurður segist á unglingsárum hafa verið „dálítið 

utan við sig“
9
 eins og venjan sé gjarnan með lata unglinga en að deila megi um það „hvort 

þetta hafi verið leti eða bara innra sjálfstæði.“
10

 Þá ákvað Sigurður að fara til Hollands að 

reyna fyrir sér þrátt fyrir að flestir færu til Danmerkur en þangað gat hann ekki hugsað sér að 

fara. Þó kunni hann ekkert í hollensku og aðeins brot úr listasögu Hollands.
11

 Sigurður hafði 

áhuga á rómantískri og módernískri list og hafði sökkt sér í texta úr 19. aldar bókmenntum og 

heimspeki
12

 sem áttu eftir að hafa varanleg áhrif á hann sem listamann. Meðal rithöfunda 

verkanna sem hann las voru hinn þýski Friedrich Nietzche, danski guðfræðingurinn og 

heimspekingurinn Søren Kierkegaard og Friedrich Schiller, eitt höfuðskálda Þjóðverja undir 

lok átjándu aldar og í upphafi þeirrar nítjándu. Hann tileinkaði sér kenningar þessara 

heimspekinga við listsköpun sína og þá speki sem hann þróaði með sér um listina. Í 

Amsterdam var honum neitað um inngöngu í Ríkislistaskólann, þar sem honum seinna bauðst 

að gerast prófessor, en í staðinn fékk hann inni í listaskólanum Academie ´63 í Haarlem, þar 

sem boðið var upp á nýstárlega kennslu í myndlist með áherslu á expressjónisma.
13 

„Mitt nám 

sem myndlistarnemi var alltaf í pörtum. Ég gafst upp á miðjum vetri, leigði mér vinnustofu og 

                                                           
6
 Robert-Jan Muller, „Listamaður verður til.“ Sigurður Guðmundsson, ritstj. Zsa-Zsa Eyck, þýðing Aðalsteinn 

Ingólfsson, Reykjavík: Mál og menning, 1991, bls. 5. 
7
 Aðalsteinn Ingólfsson, „Listmiðlun á rammaverkstæði: Guðmundur Árnason og synir hans, Sigurður og 

Kristján.“ Siksi, mars 1986. 
8
 Anna Kristine Magnúsdóttir, „Þá geng ég á tánum af monti.“ Helgarpósturinn, 5. mars 1987. 

9
 Sama 

10
 Sama 

11
 Sama 

12
 Muller, 1991, bls. 7. 

13
 Sama. 

ætlaði að gera þetta sjálfur.“
14

 Hann kynntist Ineke, konunni sinni, eftir tveggja vikna dvöl úti, 

flutti inn til hennar og þau stofnuðu fjölskyldu. Sigurður var félítill á þessum árum og til að 

afla sér tekna tók hann til við glansmyndaframleiðslu ásamt félaga sínum en illa gekk að 

koma myndunum í verð og Sigurður átti ekki lengur fyrir því að taka lestina á milli 

Amsterdam og Haarlem. Hann fluttist því upp í sveit næstu tvö árin og vann í verksmiðju á 

daginn ásamt því að gera nokkra skúlptúra og málverk.
15 

Það var þarna sem Sigurður þróaði 

með sér lífsspeki sína, texta af heimspeki- eða lífsspekilegum toga, og má segja að þessi 

einangrun frá 1964 til 1966 hafi stuðlað að vitsmunalegum þroska hans.
16

 List Sigurðar og 

listsköpun grundvallaðist að mörgu leyti á þessari lífsspeki sem hann hafði að leiðarljósi við 

sköpun ljósmyndaverkanna Situations. 

 

2. Lífsspeki og listsköpun 

2.1 SÚM og Amsterdam 

Með tilkomu SÚM upp úr miðjum sjöunda áratugnum urðu þáttaskil í myndlist á Íslandi. 

Stofnendurnir urðu fyrir áhrifum strauma frá Evrópu sem kváðu á um nýja hugsun í 

listsköpun og Íslendingar kynntust listinni á nýjan hátt. Olíumálverkið hafði verið í öndvegi 

hjá listamönnum þjóðarinnar frá upphafi íslenskrar nútímamyndlistar um aldamótin 1900 

fram á miðja 20. öldina. 

Íslenskir myndlistarmenn fylgdu ríkjandi liststefnum úti í hinum stóra heimi og listamenn 

hér á landi höfðu einkum tileinkað sér hugmyndir hins hefðbundna málverks. Ákveðin þróun 

varð frá raunsæismálverkinu, sem er málverk sem hefur vísan í raunveruleikann, til 

óhlutlægrar myndgerðar, en ávallt voru fagurfræðilegar forsendur hafðar að leiðarljósi, s.s. 

skipulagning rýmis og meðhöndlun á jafnvægi, hlutföllum og litrænum áhrifum.
17

 Nokkrir 

ungir listamenn komu fram árið 1965 og stofnuðu félagsskapinn SÚM til að andmæla 

„opinberri“ myndlist á Íslandi og leiða íslenska list inn á nýjar, ókannaðar brautir. Þetta voru 

þeir Jón Gunnar Árnason, Sigurjón Jóhannsson, Hreinn Friðfinnsson og Haukur Dór 

                                                           
14

 Anna Kristine Magnúsdóttir, „Þá geng ég á tánum af monti.“ Helgarpósturinn, 5. mars 1987. 
15

 Robert-Jan Muller, „Listamaður verður til.“ Sigurður Guðmundsson, ritstj. Zsa-Zsa Eyck, þýðing Aðalsteinn 

Ingólfsson, Reykjavík: Mál og menning, 1991, bls. 7. 
16

 Sama, bls. 9. 
17

 Gunnar B. Kvaran, „Aðfaraorð.“ SÚM 1965-1972. Sýningarskrá. Reykjavík: Listasafn Reykjavíkur, 

Kjarvalsstaðir, 1989, bls. 3. 

Sturluson.
16 

Guðbergur Bergsson rithöfundur segir að í félaginu hafi í rauninni ekki ríkt nein 

stefna önnur en sú að leita að algildum sannleika sem gengi fljótt úr sér en leiddi jafnframt til 

nýs, varanlegs og persónulegs sannleika.
18

 Listamennirnir voru ólíkir innbyrðis og var þetta 

hvorki listhreyfing né skóli í hefðbundnum skilningi og aldrei var gefin út sameiginleg 

stefnuskrá. Markmiðið var að fylla upp í myndlistarlegt tómarúm á Íslandi.
19

 Nokkrir 

listamannanna höfðu verið við nám erlendis og báru með sér nýjar hugmyndir byggðar á 

liststefnum sem höfðu verið ríkjandi þar frá upphafi aldarinnar, aðallega dadaisma, Flúxus og 

op- og pop-list, en einnig urðu þeir fyrir miklum áhrifum frá listamanninum Dieter Roth sem 

var búsettur hér á landi um nokkurt skeið. Til hans má rekja konseptlistina á Íslandi. Fyrsta 

samsýning hópsins var haldin í Ásmundarsal 1965 og voru verkin á henni fremur sundurleit.
20

 

Sigurður var á þessum tíma úti í Hollandi en þegar hann kom heim féll hann vel inn í 

þennan félagsskap og hélt fyrstu einkasýningu sína hér á landi þann 15. febrúar 1969 í Gallerí 

SÚM sem var um leið fyrsta sýningin þar. Hann talar um mikla grósku í myndlistarlífinu hér á 

þessum tíma: 

„Hjá okkur ríkti hungur í það sem var að gerast í útlöndum, og við 

reyndum allar leiðir til þess að afla okkur upplýsingar um það sem 

þar var að gerast.“
21

 

Verkin á sýningunni komu áhorfendum misvel fyrir sjónir og var verkið Sjálfsmynd t.d. kallað 

wc-list í Þjóðviljanum,
22 

en á einni mynd situr Sigurður á klósettinu. Í viðtali segist Sigurður 

hafa viljað afvopna listina og draga hana niður í ákveðinn kjarna eða meiningu.
23

 Önnur verk 

á sýningunni voru m.a. Freedom, Landslag og Fjallatoppar, en þetta voru bæði lítil 

þrívíddarverk og málverk. Verkin Landslag með pönnukökum og Drengur vitna um þá 

óþreyju sem blundaði í tíðarandanum. Fyrra verkið var lítil landslagsmynd með þremur 

fjallatoppum gerðum úr steypu þar sem tveir þeirra voru málaðir hvítir en sá þriðji var þakinn 

pönnukökum. Ramminn utan um fjöllin var úr við eins og gamall gluggapóstur og gler fyrir 

framan þau þannig að það er eins og maður horfi á þau út um gluggann. Sigurður sagði 

                                                           
18

 Guðbergur Bergsson, „Andinn sem ríkti í SÚM.“ SÚM 1965-1972. Sýningarskrá. Reykjavík: Listasafn 

Reykjavíkur, Kjarvalsstaðir, 1989, bls. 106. 
19

 Sigrún Ragnarsdóttir, „Stofnun SÚM.“ Vetrarvirki: Björn Th. Björnsson listfræðingur sjötugur 3. september 

1992. Afmæliskveðja frá nemendum. Reykjavík: Mál og menning, 1993. 
20

 Ólafur Gíslason, „SÚM 1965 – 1972 Eftirmáli.“ SÚM 1965-1972. Sýningarskrá. Reykjavík: Listasafn 

Reykjavíkur, Kjarvalsstaðir, 1989, bls. 16. 
21

 Ólafur Gíslason, „Sigurður Guðmundsson.“ SÚM 1965-1972. Sýningarskrá. Reykjavík: Listasafn Reykjavíkur, 

Kjarvalsstaðir, 1989, bls. 68. 
22

 Sama, bls. 69. 
23

 Sama. 

myndina sennilega vera löngun til að samlagast landslaginu, gera það heimilislegra, baka 

handa því pönnukökur eða éta það.
24

 Í verkinu kemur fram kaldhæðni og húmor sem brá fyrir 

í verkum hans. Seinna verkið var úr mótatimbri, steypu og í raun fleira drasli sem liggur á 

gólfinu og minnir á mannslíkama. Þar sem höfuðið á að vera er landslagsmynd með fjalli og 

sól en þar sem kynfærin ættu að vera er upprétt spýta með áfastri logandi ljósaperu. Búkurinn 

er eins konar kassi fylltur af steypunni og drasli. „Hvað höfundurinn er að fara með þessu 

verki veit ég ekki en mér hefur alltaf fundist þetta verk vera trúverðug heild.“
25

  

Sigurður segist hafa fengið listræna uppfræðslu sína í SÚM og ljóst er að félagsskapurinn 

hafði mikil áhrif á hann sem ungan listamann á þessum tíma. Hann hélt aftur til Hollands árið 

1970, fékk aftur inngöngu í Academie ´63 sem nú hét Ateliers ´63
26

 og setti upp sýningar, 

bæði á eigin verkum og samsýningu á vegum SÚMara. Þá stóð hann að stofnun athafnarýmis 

fyrir framúrstefnumenn sem nefndist In-Out Center ásamt fleiri listamönnum. Þeir áttu það 

aðallega sameiginlegt að vanta sýningaraðstöðu en þeir ýmist skipulögðu sýningar eða sýndu 

sín eigin verk og þetta varð nokkurs konar fundarstaður listamanna.
27

 Amsterdam á þeim tíma 

var suðupottur fyrir konseptlistamenn
28

, vagga konseptlistarinnar ásamt London, eftir tímabil 

málaralistar í expressjónískum Cobra-stíl. Listamenn höfðu fundið frjósaman jarðveg í 

Amsterdam fyrir nýjar hugmyndir í listum og samtímamenningu en hún var ein af fyrstu 

evrópsku borgunum þar sem haldnar voru sýningar með framúrstefnulist, t.d. gjörningum, 

tilraunatónlist og Flúxus-viðburðum, allt frá því fyrir 1963.
29

 Mikil gróska var hjá galleríum, 

listamenn á 7. og 8. áratugnum flykktust til borgarinnar og jaðarlistir, svo sem líkamslist (e. 

Body Art) og vídjólist, voru upprennandi. Gallerí hófu samstarf og sýningar og listamenn 

ferðuðust á milli þeirra og einnig milli landa svo að hinar ýmsu liststefnur breiddust út.
30

 

Stedelijk Museum, stofnað 1895, og Art & Project, stofnað 1968, voru tvö þekktustu galleríin 

í Amsterdam sem sýndu konseptlist og áttu stóran þátt í að hinar nýstárlegu liststefnur náðu 

fótfestu í listheiminum. Ger van Elk (1941-2014) var einn þeirra hollensku listamanna á þeim 

tíma sem fóru á milli landa og kynntu nýja strauma í heimalandinu en hann fluttist til Los 

                                                           
24

 Sigurður Guðmundsson, Tabúlarasa, Reykjavík, Mál og menning, 1999, bls. 140. 
25

 Sama, bls. 140. 
26

 Robert-Jan Muller, „Listamaður verður til.“ Sigurður Guðmundsson, ritstj. Zsa-Zsa Eyck, þýðing Aðalsteinn 

Ingólfsson, Reykjavík: Mál og menning, 1991, bls. 13. 
27

 Sama, bls. 15. 
28

 Christophe Cherix, „Preface.“ In and Out of Amsterdam, Travels in Conceptual Art, 1960-1976, New York: 

Museum of Modern Art, 2009, bls. 9. 
29

 Sama, bls. 15. 
30

 Sama, bls. 17. 



 

11 

 

Angeles.
31

 Van Elk gerði einnig ljósmyndaverk og líkt og Sigurður kom hann sjálfur fram 

sem þátttakandi í þeim en þeim var lýst sem „uppstilltum atvikum“.
32

 Þeir Gilbert og George, 

„Lifandi skúlptúrarnir“ frá Bretlandi, komu einnig fram á þessum árum, en þeir sýndu sjálfa 

sig og hversdagslega iðju sína sem þrívíddarverk og gerðu einnig ljósmyndaverk þar sem þeir 

sögðust reyna að finna tilfinningum sínum stað í borgarumhverfinu.
33

 Sigurður gerðist 

þátttakandi í þessari myndlistarveröld í Amsterdam og átti eftir að verða virkur þátttakandi 

innan hennar. 

 

2.2 Lífsspekin 

Sigurður þróaði lífsspeki sína á fyrstu árunum í Hollandi, og byggði hana á 

bókmennta- og heimspekitextum 19. aldar sem hann hafði dálæti á.
34

 Sigurður telur sig hafa 

rómantískar lífsskoðanir og segist sjálfur kannski vera síðasti rómantíkerinn.
35

 Kenningarnar 

eru um listsköpun; tengsl listamannsins við verkin sín og sköpunarferlið og svo tengsl 

áhorfandans og listaverksins. Eins og listfræðingurinn Robert-Jan Muller bendir á lagði 

Sigurður grunn að listrænu markmiði og finnur listsköpun sinni hugmyndalegan farveg með 

lífsspekinni.
36

 Grundvöllur spekinnar var bein upplifun náttúrunnar sem er mjög rómantískt 

viðhorf þar sem einstaklingurinn er undir miklum áhrifum frá náttúrunni. Náttúran var alviturt 

yfirvald, nokkurn veginn eins og Guð kristninnar, og meginkennisetning spekinnar var að 

sannleikurinn væri andstæða syndarinnar og að hann og fegurðin væru eitt.
37

 
 
Í bréfi sem hann 

skrifar til listakonunnar Marlene Dumas segir Sigurður um þetta:
 

„Hugmyndir okkar um fegurðina eru gjörólíkar. Hugmyndir þínar 

eru of fígúratífar í sniðum fyrir mig. Ég lít á fegurðina sem eins 

konar form á sannleik (svo notað sé mengað orð), ilman af sannleik 

eða uppgufun hans. Ef sannleikurinn er vatn er fegurðin uppgufun 

                                                           
31

 Phillip Van den Bossche, „Between L.A. and Amsterdam: Thank You, Mr. Duchamp.“ In and Out of 

Amsterdam, Travels in Conceptual Art, 1960-1976, þýðing Beth O‘Brien, New York: Museum of Modern 

Art, 2009, bls. 51. 
32

 Lily Van Ginneken, „Sviðsetningar.“ Sigurður Guðmundsson, ritstj. Zsa-Zsa Eyck, þýðing Aðalsteinn 

Ingólfsson. Reykjavík: Mál og menning, 1991, bls. 69. 
33

 Sama,bls. 71. 
34

 Robert-Jan Muller, „Listamaður verður til.“ Sigurður Guðmundsson, ritstj. Zsa-Zsa Eyck, þýðing Aðalsteinn 

Ingólfsson, Reykjavík: Mál og menning, 1991, bls. 9. 
35

 Sigurður Guðmundsson, „Geymslustaðir fyrir reynslu.“ Ný verk 20.10. – 26.11.2000. Reykjavík, LÍ, 2000. 
36

 Muller, 1991, bls. 17. 
37

 Sama, bls. 9.  

þess, og ef sannleikurinn er soðin kartafla er fegurðin ósýnilegir 

hlutar hennar, lyktin.“
38

 

Náttúrufegurð og sálarfegurð eru eitt; maðurinn skynjar hið fagra og góða með því að sökkva 

sér í náttúruna og því fegurri og betri sem sál hans er, þeim mun mikilfenglegri er skynjun 

hans á náttúrunni. Þegar einstaklingurinn stendur svo frammi fyrir menningarlegri tjáningu, 

listaverki af einhverju tagi, upplifir hann verkið og innihald þess sem verður að hafa í sér 

„grundvallar náttúrusannleik“
39

.
 

Þá leggur Sigurður mikið upp úr tilfinningum við listsköpun sína sem eru ráðandi með 

tilliti til þess sem hann tekur sér fyrir hendur. Hann ráði ekki hvernig listaverk hann gerir 

heldur séu það tilfinningar og kenndir sem hann finni og gangi með í maganum þar til þær 

umbreytast í hugmyndir sem finna sér farveg að efni og inntaki verksins. Tilfinningaleg tengsl 

nást ef „samræmi ríkir milli sálarástands meðtakandans og eðlislægs sannleikans í uppsprettu 

upplifunar (senditækisins)“
40 

þ.e. listaverksins og sannleikurinn er opinberaður áhorfandanum 

sem verður fyrir það miklum áhrifum í skynjun sinni og upplifun að það er eins og að verða 

ástfanginn. Sigurður segist sjálfur fá sömu tilfinningu þegar hann gerir sig næman til að 

komast í stemmninguna til að vinna. Hann hitar sig upp andlega og espar sig upp í ákveðna 

næmni þar sem hann lokar öllum útskýringardyrum, dyrunum að lógíkinni.
41

 „Þetta er líkt og 

að verða ástfanginn. Maður veit ekki hvers vegna maður verður ástfanginn af tiltekinni 

persónu. Maður spyr ekki sjálfan sig hvort þessi manneskja sé örugglega sú besta í heimi og 

ekki leitar maður ráða hjá öðrum. Ekki verður maður heldur ástfangnari þótt tíu aðrir séu 

ástfangnir af sömu persónu.“
42 

Viðhorf Sigurðar til listaverka sinna og hvernig þau verða til 

kemur þarna fram en hann segir: „Þú velur ekki listaverkin sem þú gerir frekar en ástina eða 

vinina. Þú ákveður ekki að gera svona verk eða hinsegin. En þú getur leyft vissum kenndum 

inni í þér að þróast ef þú brýtur niður ákveðna fordóma.“
43

 

Heimspekileg eða sálræn hugmynd kallar á efnið þegar Sigurður byrjar á verki, eða 

byrjar að hugsa um verk sem hann vill gera, og hugmyndin þarf að gera sig í efninu gagnvart 

þeim tilfinningum sem hún er sprottin frá. Ákveðin kennd verður til sem á rætur sínar í 

                                                           
38

 Marlene Dumas, Sigurður Guðmundsson, „Kæra Marlene, Kæri Siggi.“ Sigurður Guðmundsson. Ritstj. Zsa-

Zsa Eyck, þýðing Aðalsteinn Ingólfsson, Reykjavík: Mál og menning, 1991, bls. 237. 
39

 Robert-Jan Muller, „Listamaður verður til.“ Sigurður Guðmundsson, ritstj. Zsa-Zsa Eyck, þýðing Aðalsteinn 

Ingólfsson, Reykjavík: Mál og menning, 1991, bls. 9. 
40

 Sama. 
41

 Anna Kristine Magnúsdóttir, „Þá geng ég á tánum af monti.“ Helgarpósturinn, 5. mars 1987. 
42

 Sama. 
43

 Björn Ægir Norðfjörð „Konan er ósýnileg.“ Dagblaðið Vísir, 20. maí 2000. 



 

13 

 

aðstæðum sem hann býr við og þegar lifað er með þessari kennd sem getur tekið óræðan tíma 

verður hugmyndin til sem hann finnur að krefst ákveðinna hluta.
44 

„Hugmynd verður ekki til úr engu, heldur kviknar hún af löngun sem á 

sér sömu rætur og kenndin sem verður að samþykkja framkvæmd 

hugmyndarinnar. Allt sem við tökum okkur fyrir hendur er háð 

tilfinningalegu samþykki okkar sjálfra, þó svo tilfinningar okkar séu ekki 

alltaf háþróaðar. Þegar þessi meginkennd fær á sig form, nefni ég hana 

hugarfar.“
45

 

Hugmyndir og tilfinningar gera vart við sig og þörfin verður svo mikil að ekki verður undan 

komist og listaverkið brýst fram í hvaða formi sem því hentar best. „Því myndlist hefur ekkert 

með hæfni að gera, heldur þörf.“
46

 segir Sigurður og lýsir listsköpun sem óvissri vegferð 

mannsins, hugsanlega eins og þess í Hvaðan komum við? Hvar erum við? Hvert förum við? 

frá 1976. Hann er á göngu um hrjóstrugt landsvæði með risastóra pílu undir handleggnum og 

virðist villtur. Örin gæti táknað tilfinningu hans sem er það eina sem hann hefur til að vísa sér 

veginn og hann heldur sjálfur á. 

Þó er aldrei hægt að skilja merkingu verksins með því að horfa á það eða sjá það og 

Sigurður segist ekki sjálfur vita merkingu verka sinna. Það er líkt og þau eigi sitt eigið líf, 

sjálfskapað sem hafi fundið sér leið í heiminn í gegnum hann. Ljóst er að ástin skipar stóran 

sess hjá Sigurði, bæði hjá honum sjálfum sem skapara listaverka og hjá áhorfandanum sem 

þarf að vera ástfanginn til að hrífast af listinni. Eins og Sigurður segir þá ræður maður litlu um 

hverjum maður verður ástfanginn af, þetta er tilfinning sem kemur yfirleitt á óvart og við 

erum í raun varnarlaus gegn, og ef til vill er þetta sú tilfinning sem ræður því hvert viðhorf 

okkar til listanna er. Þá hlýtur listsköpunin að lúta sömu lögmálum og verk verða til af ást 

skaparans. Í Tabúlarasa segir af ævintýri um draumóramann sem leitar steina í Noregi til að 

gera úr skúlptúr. Hann verður ástfanginn á fjallinu þar sem hann er að leita og þessi ást hans 

verður aflgjafi sem veldur listaverkum á sama hátt og hún veldur ástarævintýrum hjá 

mannfólkinu.
47

 Það er líkt og hann sé að segja að án innblásturs ástar og tilfinninga sé 

maðurinn ekki fær um að skapa. 

 

                                                           
44

 Ólafur Gíslason, „Ástarbréf til allífsins.“ Þjóðviljinn, 8. mars 1987. 
45

 Sigurður Guðmundsson, „Tími.“ Sigurður Guðmundsson, ritstj. Zsa-Zsa Eyck, þýðing Aðalsteinn Ingólfsson, 

Reykjavík: Mál og menning, 1991, bls. 29. 
46

 Ólafur Gíslason, 1987. 
47

 Sigurður Guðmundsson, Tabúlarasa, Reykjavík: Mál og menning, 1999, bls. 85. 

2.3 Konseptlist 

Konseptlistin kom fram sem liststefna eða hreyfing seint á 7. áratugnum og snemma á 

þeim áttunda undir áhrifum verka og hugmynda franska listamannsins Marcel Duchamps 

(1887-1968) sem sagði tungumálið undirstöðu allrar skapandi hugsunar.
48

 Konseptlistin var 

andstæða formlistar eins og málverks og skúlptúrs, þótt verk af slíkum toga gætu líka verið 

konseptlistaverk, og var listin sett fram á róttækan hátt. Listamaðurinn og heimspekingurinn 

Henry Flynt (1940-?) skrifaði ritgerð sína, Concept Art, árið 1961 þar sem hugtakið kom fyrst 

fram. Þar hélt hann því fram að efni listarinnar væri tungumálið, s.s. að þessi tegund listar 

studdist við skilgreiningar og þar af leiðandi tungumálið
49

. Sjónræn reynsla og skynjun skipti 

ekki máli. Erfitt hefur reynst að skilgreina konseptlistina því hún átti sér ekki sameiginlega 

kenningu heldur tók á sig margar ólíkar birtingarmyndir.
50

 Konseptlistin hafnaði upphafningu 

listarinnar og því að hvert listaverk væri einstakt, hún hafnaði hefðbundinni framsetningu 

listarinnar og hlutgervingu listaverksins en lagði áherslu á texta og tungumál.
51

 

Konseptlistamenn voru á móti fagurfræðilegum skilgreiningum á listinni og sögðu hugmyndir 

leika stærra hlutverk í listsköpun sinni.
52

 

Helsta framlag Duchamps var að setja spurningarmerki við reglurnar í listum, að taka 

hugvitssemina jafnt sem áhorfandann með í reikninginn við sköpun og meðtöku á list og að 

taka hugmyndina fram yfir hefðbundnar venjur um stíl og fegurð. Grundvallarkenningin er að 

hugmyndir eða hugtök séu hið eiginlega listaverk, en ekki efnið sem notað er til að búa það 

til.
53

 Gerð var krafa um að allur efnismassi listaverksins væri hlaðinn af „spíritúaliteti eða 

andríki“
54

. Samkvæmt Sigurði opnaði konseptlistin nýja vídd í myndlistina sem fólst í afstöðu 

okkar til hlutanna og var ekki sjáanleg með auganu. Sigurður lýsir konseptlistinni sjálfur á 

skýran hátt:
 

                                                           
48

 Halldór Björn Runólfsson, „Erlendar samtímastefnur.“ SÚM 1965-1972. Sýningarskrá. Reykjavík: Listasafn 

Reykjavíkur, Kjarvalsstaðir, 1989, bls. 126. 
49

 Henry Flynt, „Concept Art“, Henry Flynt, Blueprint For a Higher Civilization, Mílanó: Multhipla Edizioni, 

1975, bls. 125. 
50

 Alberro, Alexander, „Reconsidering Conseptual Art, 1966-1977.“ Conceptual Art, A Critical Anthology, ritstj. 

Alexander Alberro, Blake Stimson, London: The MIT Press, 1999, xvii. 
51

 Sama. 
52

 Osborne, Peter, „Preface.“ Conceptual Art. Ritstj. Peter Osborne, London: Phaidon, 2002, bls. 11. 
53

 Amy Dempsey, Styles, Schools and Movements, London: Thames-Hudson, 2002, bls. 240. 
54

 Ólafur Gíslason, „Ástarbréf til allífsins.“ Þjóðviljinn, 8. mars 1987. 

„Hún byggir á andagift og fráviki frá hefðbundnum rasjónalisma og 

skynsemistrú. Við getum tekið einfalt dæmi, t.d. af tveim vínflöskum, 

sem eru nákvæmlega eins að öðru leyti en því, að önnur flaskan 

inniheldur eitrað vín en hin flaskan eðalvín. Eðalvínið gefur þeirri 

flöskunni gildi, sem ekki sést með augunum, en er þó til staðar. Það 

hefur með innihaldið að gera.“
55 

Samkvæmt þessu snýst konseptlistin um að finna eðlismuninn sem liggur í hlutunum og þeir 

öðlast þannig aukinn kraft í vitundinni. „Form hlutarins verður afstaða, og afstaðan tekur á sig 

form.“
56 

Við sjáum aðeins toppinn á ísjakanum, en skynjum þá 9/10 hluta sem eru huldir 

sjónum okkar. Stundum gengur stefnan svo langt að hún gengur fram hjá efnislegum hlutum 

og notar aðeins munnleg eða skrifleg skilaboð til að miðla hugmyndinni
57 

en Sigurður notaðist 

t.d. við orð í mörgum verka sinna frá SÚM-tímabilinu. Þar sniðgekk hann fagurfræðilegt 

myndrænt val og útilokaði allt sem gæti gefið tilefni til oftúlkunar og listræns misskilnings, 

því að verkin ættu ekki að vera skilin vitsmunalegum skilningi. Hann notaði tungumálið til að 

koma mynd á einskæra afstöðu, upprunaleg viðbrögð við gerðum hlut, og einnig til að 

hnykkja á áhrifamætti hennar en hann „verðum við að skynja með líkamanum“.
58

 

Konseptlistin er einnig í hávegum höfð seinna í verkum Sigurðar, t.d. í svokölluðum 

sýniljóðum hans og Full House-myndaflokknum. Þar stillir hann upp ólíkum hlutum saman í 

ljósmynd og samband er á milli hlutanna innbyrðis en ekki orsakasamband. Hugmyndin er 

formi verkanna æðra en hún var að nota full house fyrirbrigðið sem er þekkt úr póker sem þrjú 

samstæð spil og tvö samstæð spil á hendi. Dæmi um þetta er ljósmynd sem sýnir fimm vini 

listamannsins, tveir höfðu lesið ljóð Heines en hinir þrír höfðu séð Hjaltlandseyjar úr lofti , en 

til samans mynduðu þeir „fullt hús“.
59

 Sýniljóðin sem eru frá 1971-1973 byggjast á því að 

tefla saman tveimur hlutum eða fyrirbærum sem ríma en eiga ekkert annað sameiginlegt að 

öðru leyti. Orðin eru fullkomlega sjálfstæð en túlkun er ómöguleg vegna fáránleika 

samsetninganna.
60

 Í ljósmyndaverkinu Ljóð, Hestur og lestur, eru viðfangsefnin, lesandi 

maður og hestur, ekki færð nær hvert öðru með formlegum eða íkonígrafískum reglum, heldur 

hljóðfræðilegum samhljómi orðanna.
61

 Sigurður sýnir myndir af orðunum, táknmyndir 

                                                           
55

 Ólafur Gíslason, „Ástarbréf til allífsins.“ Þjóðviljinn, 8. mars 1987. 
56

 Sama. 
57

 Björn Ægir Norðfjörð „Konan er ósýnileg.“ Dagblaðið Vísir, 20. maí 2000. 
58

 Robert-Jan Muller, „Listamaður verður til.“ Sigurður Guðmundsson, ritstj. Zsa-Zsa Eyck, þýðing Aðalsteinn 

Ingólfsson, Reykjavík: Mál og menning, 1991, bls. 13. 
59

 Sama, bls. 15. 
60

 Sama, bls. 17. 
61

 Michaela Unterdörfer, „Hið viðkvæma jafnvægi hlutanna“, þýðing Magnús Baldursson, Situations, Sigurður 

Guðmundsson, ritstj. Saskia Kluyfhout, Reykjavík: Mál og menning, 2000, bls. 7. 

orðanna sem ríma. Til dæmis stillti hann priki upp við vegg og krotaði lítið strik við hliðina á 

því. „Þetta tvennt rímaði og útlit verksins átti eingöngu að ráðast af ríminu.“
62

 Sigurður sýndi 

þessi verk í Amsterdam 1971 og lét sér í léttu rúmi liggja þótt sýningargestir töluðu ekki 

íslensku og gætu því ekki skilið textann. Tungumálið var mikilvægasta viðmiðið og verkin 

voru tilraunir með listræn form og listgreinar í anda flúxus- og konseptlistar. Gerðar voru áður 

óþekktar kröfur til skoðandans sem varð að átta sig á því að líkur hljómur orðanna eða 

spilareglur lágu til grundvallar vali listamannsins á myndefni sínu. Þannig er forsenda þess að 

skilja eða kunna að meta verk Sigurðar og sjá fegurðina og hugvitssemina í þeim að skilja 

inntakið (konseptið) í þeim. 

A is Anna er ljóðasafn frá 1973 sem ber undirtitilinn „fundin ljóð“ og er þar um að ræða 

náin málfarsleg tengsl við sýniljóðin, en þetta eru textar og tölur sem Sigurður rakst á á 

förnum vegi sem hann notaði til að gera framúrstefnuleg ljóð. Til dæmis notaði hann númer 

bíla sem hafði verið lagt ólöglega í Lögregluljóði og annars staðar lagði hann út af 

vinningstölum í happdrætti.
63

 Tilviljun virtist ráða ferðinni. Hér er athyglisverð tenging við 

dadaistann Kurt Schwitters (1887-1948) sem notaði ónýta strætómiða, blaðaúrklippur, tuskur 

og annað drasl og bjó til úr því listaverk
64 

og Duchamp kemur upp í hugann með sína tilbúnu 

hluti (ready-made) sem hann áritaði með eigin nafni.
65

 Frægasta verk hans er einmitt 

Fountain, venjuleg klósettskál árituð með „R, Mutt 1917“. Verkið er talið eitt það 

mikilvægasta í listasögu 20. aldar. 

Sýniljóðin voru eins konar undanfari ljósmyndaverkanna sem komu á eftir og Sigurður 

fékkst við næstu tíu árin. Hylling Griegs frá 1971 nefnir hann sjálfur sem slíkan undanfara, ef 

til vill fyrsta slíka verkið.
66

 Þar stendur hann í sandhólunum við strönd Norðursjávarins við 

hvítt borð sem á stendur upptrekktur grammófónn sem spilar tónlist eftir norska tónskáldið 

Edvard Grieg, leiðandi á rómantíska tímabilinu. Listamaðurinn skýtur ör af boga beint upp í 

himininn. Myndinni fylgir eftirfarandi texti: „While I listened to music by Edvard Grieg I shot 

ten arrows into the sky“ – íslensk þýðing: „Á meðan ég hlustaði á tónlist eftir Edvard Grieg 

skaut ég tíu örvum upp í himininn.“ Þetta er ein af örfáum myndum sem slíkur skýringartexti 

fylgir með en áður hafði hann notað textann og tungumálið í miklu mæli og oftast innvinklað 

það í verkin á einhvern hátt. Grieg var í uppáhaldi hjá listamanninum og eins og titillinn gefur 

til kynna hyllir hann hér tónskáldið með því að skjóta örvunum upp í loftið, svipað og þegar 

hermenn hleypa af haglabyssum til að heiðra fallna kollega sína. Í þessu verki fannst honum 

hann vera að skapa nýtt samhengi sem lægi fyrir utan rökin
67

 og mætti kalla það 

heimspekilegt samhengi en þarna samtvinnar hann upplifun náttúrulegra og menningarlegra 

áhrifa. Hér var Sigurður kominn á sporið með þessu nýja samhengi – myndmálið var 

sannarlega fyrir utan röklegt samhengi og listamaðurinn hvarf frá skýringum og textum í 

myndum sínum þar sem hann komst að því að orð og rök voru ekki nauðsynleg til að koma 

merkingunni til skila. Í raun átti ekki að vera merking í verkunum, heldur áttu þau frekar að 

vekja tilfinningar áhorfandans. Bygging og framsetning mynda Sigurðar fékk meira vægi og 

greinilegar auknar myndrænar áherslur.
68

 

 

3. Situations 

3.1 Sviðsetningar 

Sviðsetningar - Situations – eru ljósmyndaverk sem Sigurður gerði á árunum 1970-82 þar 

sem hann þróar nýtt myndmál sem byggir í ríkari mæli en áður á sjónrænum áhrifum og 

tilvísunum í höggmyndalist, en í fyrri innsetningum hans. Eins og áður hefur verið bent á má 

sjá samhengi við verk hinna bresku Gilberts og George sem gerðu sjálfa sig að lifandi 

höggmyndum, en Sigurður byggir upp á vitsmunalegan hátt nokkurn veginn sams konar 

höggmyndir með sínum eigin líkama í gjörningum sem hann ljósmyndaði. Myndirnar eru í 

eðli sínu rýmislegar og höggmyndakenndar útsetningar á óraunverulegum atriðum.
69

 „Verkin 

minna á tilvistarspekilega einþáttunga og yfir þeim svífur andi fáránleikans“
70

 og oftar en ekki 

finnst áhorfandum þær fyndnar við fyrstu sýn. Sigurður kemur sjálfur fram í myndunum, 

oftast sem gerandinn en þetta á þó ekki að vera Sigurður sjálfur heldur hlutlaus maður – hann 

vísaði í sig sem „karlinn í myndinni“ og að hann fúnkeraði aðeins sem staðgengill póesíunnar 

sem átti sér stað.
71

. 

Hér má nefna eitt af fyrstu verkunum, Án titils frá 1974, þar sem hann gengur um með 

Gosanef um götur Amsterdam. Myndin er svarthvít og sýnir mann í frakka á gangi, sem er 

ósköp hversdagsleg athöfn, en hið óvenjulega og vissulega fáránlega er að hann ber gervinef 

eins og Gosi á andlitinu. Það er húmor og eitthvað kunnuglegt við myndina, við þekkjum 

söguna um Gosa og að langt nefið þýðir að hann hafi logið. Kannski snertir þetta taug í okkur 

því í raun ættum við öll að bera þetta nef eða slíka grímu á einhverjum tímapunkti í 

hversdagslífi okkar og við þá hugsun finnst okkur þetta verða ósköp eðlilegt. Sigurður segir 

verkið líklega tilhneigingu til að nota sem minnst efni til að skapa sem mesta dramatík
72

. 

Ekki er hægt að flokka verkin í neina ákveðna stíltegund eða listfræðilegan flokk og þótt 

þetta séu tæknilega séð ljósmyndir þá gengur ekki að líta á þær sem slíkar. Sigurður leit ekki á 

ljósmyndina sem sjálfstæðan listmiðil í hefðbundnum skilningi heldur var einfaldlega hver 

sviðsetning fest á ljósmynd því þannig taldi hann hugmyndum sínum best komið til skila á 

þessum tímapunkti. 

„Þó að verk mín frá þessu tímabili séu nær eingöngu ljósmyndir taldi 

ég mig ekki vera ljósmyndara og hafði engan sérstakan áhuga á 

ljósmyndum. Miklu fremur kaus ég að líta á þessa list mína sem 

skúlptúra sem leystust upp að framkvæmdinni lokinni og hafði auk 

þess sterka tilfinningu til að sjá verkin sem ljóð.“
73

 

Hann fjölfaldaði ekki myndirnar, en fjölföldun er einn aðaleiginleiki ljósmyndarinnar, heldur 

gerði hann aðeins eitt eintak af hverri mynd eins og um þrívíddarverk, málverk eða teikningar 

væri að ræða. Ljósmyndirnar eru ýmist svarthvítar eða í lit og tilviljun virðist ráða í því efni 

frekar en fagurfræðilegur tilgangur. Sigurður segir enga sérstaka ástæðu hafa verið fyrir því 

hvort mynd var svarthvít eða í lit, hann hafði bara tilfinningu fyrir því og var þá sannfærður 

um að þannig ættu þau að vera. Hann hvarf frá því að nota orð eða myndir sem skýringar inni 

í eða á verkunum eins og í sumum sýniljóðanna, þau sýna eingöngu hann og atburðinn, 

aðstæðurnar eða verknaðinn. Verkin snerust um vanmátt hefðbundinna táknmálskerfa 

myndlistarinnar gagnvart því viðfangsefni að túlka samband manns og náttúru á trúverðugan 

hátt og voru viðleitni til að leita svara við spurningum um mannlega tilvist.
74

 Að leita að hinu 

óþekkta sem ekki yrði fundið með hefðbundnum, hlutbundnum formum eða efni heldur fer 

fram hugmyndarík túlkun á umhverfinu sem maðurinn er hluti af. Þetta er nýtt og frumlegt 

sjónarhorn, ný túlkun á menningu. 

„Flest verkanna frá þessum tíma bera þess merki að hér er höfundur 

sem gefur sig út fyrir að vera grátkirtill náttúrunnar, hlátursblaðra 

hennar og jafnvel það bleyti sem hún getur lagt hugann í. 

Heimspekibrölt náttúrunnar átti allt að fara í gegnum listamanninn. 

Höfuðóvinur minn í þessum verkum voru meiningar sem voru þess 

eðlis að segja mætti þær með orðum.“
75

 

 

3.2 Aðferðin 

Sigurður tileinkaði sér ákveðna vinnuaðferð sem hann notaði þegar hann vann 

ljósmyndaverkin. Henni má lýsa þannig að hann settist við borð í íbúð sinni í Hollandi og 

hafði fyrir framan sig hluti sem hann notaði og líkami hans þarfnaðist: auða stílabók og 

kúlupenna, espressókönnu, sígarettur, svart suðusúkkulaði og koníak, og svo spilaði hann 

lágværa tónlist eftir t.d. Mahler, Bruckner eða Grieg. Hann sat við þetta „altari“ yfir daginn, 

og einbeitti sér að því að hugsa hvorki í orðum né myndum, heldur frekar að leyfa kenndum, 

tilfinningum og minningum að koma fram og þegar hann var kominn með skýra, nákvæma og 

sterka tilfinningu hóf hann að nota orð til að finna henni mynd.
76

 Þessa sterku tilfinningu 

kallaði hann grunntóninn í sjálfum sér og hafði að leiðarljósi í sköpuninni. 

„Uppspretta verka minna eru tilfinningar sem ég get ekki skýrt. Ég ber 

þessar tilfinningar saman við hugmyndirnar sem ég þarf á að halda til 

að gera verkin að veruleika. Í sérhverju nýju verki vonast ég til þess að 

geta fært þessar grundvallar tilfinningar í fast form. Og það get ég 

aðeins sjálfur.“
77

 

Hvert verk var því unnið með skýra tilfinningu eða hugmynd að leiðarljósi og fór þessi vinna 

alfarið fram í huganum. Svo gat Sigurður farið og safnað þeim hlutum eða útbúið það sem 

þurfti fyrir vinnslu verksins. Áætlunin um verkið var fullbúin í höfði hans og mikil vinna og 

fyrirhöfn fór í að vinna það því aldrei stytti hann sér leið með myndvinnslu eða klippingum af 

neinu tagi. Ljósmyndinni var einfaldlega stillt upp til að festa atburðinn á filmu, hversu 

óraunverulegur sem hann gat virst svo að hver ljósmynd vitnaði um raunverulega framinn 

verknað.
78

 

Í fyrirlestri um tímann frá árinu 1969
79

, þar sem hann reyndi að sýna fram á tengsl milli tíma 

og listar, kemur fram athyglisvert viðhorf í þessu samhengi um hvernig sannleikur sem 

breytist í tíma eða í hlut er í senn ígildi tímans og sannleikurinn efni klæddur. 

„Sannleikur sem í upphafi er skynjaður af einni manneskju verður 

hugarfar sem fæðir af sér hugmyndir. Þegar hugmyndirnar hafa verið 

framkvæmdar eru þær túlkun á hugarfari og um leið minnismerki um 

sannleika. Minnismerki sem gefur til kynna hver tíminn er.“
80

 

Það má leiða líkum að því að Sigurður hafi verið að leita sannleikans við „altari“ sitt, einhvers 

konar grundvallarsannleiks í sjálfum sér og um leið losa sig við allt annað sem gæti truflað 

hann við að finna hugmyndir sínar. Hann leitaði inn á við með íhugun sinni í leit að sannleika 

sem síðan gat af sér fegurðina. 

 

3.3 Situations – greining á myndunum Attributes (1978), Self-portrait (1978), 

Rendez-vous (1976), Yellow Memory (1977), Dancing Horizon (1977) og 

Mountain (1980/1982). 

Í þessum hluta fer fram greining á sex ljósmyndaverkum úr Situations-seríunni. Sigurður 

fjallar sjálfur stuttlega um öll þessi verk, fyrir utan Attributes, í bókinni Tabúlarasa og er þess 

vegna áhugavert að skoða þau nánar en í þeim koma einkenni og markmið listamannsins vel 

fram. Þau lýsa ákveðinni löngun og leit að einhverju og þrátt fyrir að vera á tíðum hjákátlegar 

er alvaran ávallt til staðar og skýr tilgangur. Viðfangsefnið er mannleg tilvera sett fram á 

gamansaman en stundum melankólískan hátt. Þær gefa ekki endanleg svör við spurningunum 

um mannlega tilvist heldur bjóða áhorfandanum að velta spurningunum fyrir sér líka. 

3.3.1 Attributes 1978 (mynd 1) 

Sigurður er í miðju myndar og situr á hnjám sér á grasflöt. Hann er á engum sérstökum 

stað heldur í einskismannslandi úti í náttúrunni sem minnir á Holland með sinn flata 

sjóndeildarhring. Að minnsta kosti er náttúran ekki í aðalhlutverki. Í hægri hendi heldur hann 

á þríhyrningsformi, honum á vinstri hönd er svartur hringur í grasinu, fyrir framan hann 

svartur ferningur og hægra megin við hann, nánast undir þríhyrningnum, er blár litur í engu 

sérstöku formi. Andlit og hluti af hári Sigurðar er þakið gulum lit og vinstri handleggur litaður 

rauður upp að olnboga. Hér eru frumlitirnir gulur, rauður og blár og frumformin, ásamt 

grænum litnum á grasinu, hringurinn og ferningurinn eru svartir eins og bolur mannsins. 

Frumlitina má tengja við abstraktlistina – eins og hún birtist í Hollandi í verkum Mondrians 

og fleiri, eða við hefðbundnari listir eins og málaralist eða höggmyndalist sem vísa þá til 

menningarinnar og táknmerkingar hennar. Gula litinn tengdi Sigurður stundum við sjálfan sig 

eða andann. Bakgrunnurinn, himinninn/loftið, er hvítur en grasið sker myndina lárétt rétt fyrir 

neðan miðjuna og minnir þannig á sjóndeildarhringinn sem var stef í ljósmyndum Sigurðar. 

Sjálfur myndi hann mynda þríhyrning með handleggjum sínum beinum út frá öxlunum, ef 

hann bryti ekki upp formið með því að beygja hægri handlegginn til að halda á 

þríhyrningnum. Þá er athyglisvert að þar myndast öfugur þríhyrningur þar sem olnboginn er 

eitt hornið. Undir handarkrikunum myndast einnig horn og má segja að nokkrir toppar séu 

saman í miðju myndarinnar. Myndin er greinilega hugvitssamlega útfærð og uppsetningin 

þaulhugsuð enda var Sigurður ávallt kominn með mjög skýra hugmynd um hvernig myndin 

átti að vera áður en hann hófst handa við hana. Þá átti hann aðeins eftir að sanka að sér og 

útbúa þá hluti sem þurfti til að vinna hana og festa hana á filmu. Litirnir í myndinni gætu átt 

að vera tilfinningar eða minningar en hann hafði áður tengt gulan við söknuð í Yellow 

Memory 1977.
81

 Línur og form eru skörp, fyrir utan ólögulega, bláa litinn í grasinu en það má 

segja að litirnir séu það eina sem ekki er formfast, ef til vill vegna þess að minningar og 

tilfinningar eru ekki svo skýrar og þeim verða ekki settar skorður. Þær skolast yfir manninn 

þegar hann á síst von á þeim eins og Sigurður lýsir í Tabúlarasa og verða „augnablik sterkrar 

hamingju“. Það eru þessar minningar og tilfinningar sem Sigurður leitaðist við fanga og setja 

fram í ljósmyndunum svo þær mættu hrífa aðra á svipaðan hátt. Í verkinu er eins og maðurinn 

sé að reyna að raða formunum og litunum upp í eina heild, samþætta menningu og tilfinningar 

með náttúrunni til að fá betur skilið tilveru sína en óræður svipur hans, nánast ringlaður, segir 

okkur að það sé hægara sagt en gert. 

3.3.2 Self-portrait 1978 (mynd 2 ) 

Hér notar Sigurður gula litinn til að þekja sjálfan sig allan, hann er berfættur og stendur í 

brúnum moldarbing og hallar til hægri eins og hann sé við það að detta og í vinstri hendi 

heldur hann á blárri blöðru sem líkt og togar hann upp. Þarna heldur jörðin í hann á meðan 

andinn eða sálin vill hefja hann upp. Þetta mótíf má finna í nokkrum myndum þar sem andinn 

lyftist upp en maðurinn þarf að halda sér á jörðinni, ýmist með því að festa sig við eitthvað 

eða að halda á stórum stein. Hreyfingin frá vinstri til hægri er algeng í verkunum þar sem 

örvarnar benda í þessa átt eða hann hallar sér eða gengur í þessa átt og vísar gjarnan upp. Þetta 

táknar stefnuna áfram til framtíðar, breytingar sem leiða til vitsmunalegs þroska og leitunar að 

því. Þetta býður okkur líka að lesa myndirnar, við förum áfram, og er skírskotun í tungumálið 

þar sem við lesum frá vinstri til hægri. Hann sér sjálfan sig sem gulan sem er kannski hlutlaus 

litur en bjartur og ef til vill saknaðarkenndur. Svipur hans ber líka með sér söknuð og örlar á 

depurð þótt hann sé frekar óræður og hlutlaus. Þarna er hann ekki úti í náttúrunni heldur er 

bakgrunnur og gólf hvítt sem staðsetur hann á engum sérstökum stað. Hann er til einhvers 

staðar á milli andans og efnisins. 

 

3.3.3 Rendez-vous 1976 (mynd 3) 

Í Rendez-vous eða Stefnumót frá 1976 er maðurinn nánast bókstaflega að verða eitt 

með náttúrunni, eða gerir tilraun til þess með því að grafa sig ofan í jörðina. Myndin er 

svarthvít en á henni hefur Sigurður grafið sig með skóflu ofan í holu úti á túni. Hann stendur 

hálfur upp úr jörðinni og við hliðina á holunni er moldarbingurinn sem hann hefur verið að 

grafa upp. Höfuð hans er jafnhátt moldarbingnum og eins og til að leggja áherslu á það leggur 

hann prik á milli „toppanna“, ofan á hvirfil sinn og topp moldarbingsins. Prikið myndar 

sjóndeildarhring sem liggur samhliða alvörusjóndeildarhringnum. Í Tabúlarasa segist 

Sigurður sennilega hafa verið að rannsaka mismun og skyldleika menningar og náttúru.
82

 

Hann reynir að samsama sig með náttúrunni með því að grafa sig ofan í hana og geta þannig 

myndað manngerðan sjóndeildarhring sem á jafnan tilverurétt á við hinn ekta sjóndeildarhring 

náttúrunnar. Mótífin í myndum Sigurðar koma vel í ljós í þessari mynd: þríhyrningsformið í 

moldarbingnum og honum sjálfum þar sem höfuðið er topphornið, láréttu línurnar í báðum 

sjóndeildarhringum, hinum manngerða og náttúrulega og Sigurður heldur á skóflunni þannig 

að einnig myndast lárétt lína. Þá vísar augnlit hans frá vinstri til hægri í myndinni en hann 

hefur verið að moka í þá átt. Andstæður menningar og náttúru sjást líka í því að maðurinn er í 

hvítri skyrtu en moldarbingurinn er svartur, enda er myndin í svarthvítu. Í þessari mynd er 

áætlan Sigurðar algjörlega skýr og augljóst að ekkert í henni er tilviljanakennt, hann hefur haft 

skýr markmið um hvernig verkið ætti að vera og hvað það ætti að sýna. Hann lætur hugmynd 

sína verða að veruleika, skipuleggur gerðir sínar nákvæmlega áður en hann hefst handa og 

lætur síðan ekkert trufla úrvinnslu sína.
83

 

3.3.4 Yellow Memory 1977 (mynd 4) 

Í verkinu Yellow Memory eða Gul minning frá 1977 sést listamaðurinn sitjandi á stól 

úti á grastúni haldandi á lítilli, gulri spýtu milli handa sér. Við hlið hans er annar eins stóll 

sem enginn situr í en þar er sams konar gul spýta, nokkru stærri, sem liggur þannig í stólnum 

að hún er samsíða litlu spýtunni sem Sigurður heldur á. Sjóndeildarhringurinn sem grasflötin 

markar er alveg flatur og láréttur en hann er algjörlega auður fyrir utan grænt grasið. Hvítur 

himinninn tekur þar við og er jafnauður. Sigurður er svartklæddur svo einu litirnir í myndinni 

eru gulur, grænn, svartur og hvítur auk þess sem glittir í brúnan í auða stólnum. Hér er lítið 

um form heldur eru línur allsráðandi, lárétt lína sjóndeildarhringsins er afgerandi og gefur 

henni dýpt en bogadregnar línur stólbakanna koma með meiri mýkt á móti hvössum línunum. 

Þá brjóta spýturnar upp lárétta hrynjandina með því að halla á sama hátt á ská upp til hægri. 

Eins og áður hefur komið fram tengir Sigurður gula litinn við minningar og söknuð og kallar 

hann verkið eins konar saknaðarljóð: 

„Ég man að mér fannst þetta velheppnað verk og að söknuðurinn sem 

lá því til grundvallar hafði eftir því sem ég gat best séð fest í verkinu 

og er það sennilega ennþá en sjálfur varð ég örlítið léttari í sporum.“
84

 

Stólarnir tákna ef til vill atburði eða einstakling sem er staðsettur og bundinn í tíma, hvort sem 

það er í fortíð eða nútíð en þegar maður situr í stól er maður kyrrstæður. Spýtan er eflaust 

minningin, enda er hún gul, og í fortíðinni, í auða stólnum (þar sem Sigurður sat einu sinni) er 

hún stærri og vissulega ferskari í minni, en þar sem Sigurður situr nú er spýtan orðin smærri. 

Þetta er sama spýtan, sama minning, en með tímanum breytist hún og smækkar í sniðum en 

fylgir honum engu að síður og er honum áreiðanlega kær. Því kemur söknuðurinn fram en 

með því að myndgera tilfinninguna í verkinu, og þannig gera hana upp á ákveðinn hátt, léttir 

það á honum eins og hann segir frá. Hér sést glögglega hvernig Sigurður vinnur verk sín upp 

úr tilfinningum sínum og minningum, úrvinnslan á þessum flóknu fyrirbærum er úthugsuð og 

niðurstaðan ótvíræð. Áhorfandinn skynjar þetta endurlit til gamallar minningar, söknuðinn og 

ef til vill eftirsjá eða löngun einfaldlega með því að líta á spýturnar, auðan stólinn og Sigurð 

sem situr hugsandi eftir. 

3.3.5 Dancing Horizon 1977 (mynd 5) 

Í verkinu Dansandi sjóndeildarhringur frá 1977 sést listamaðurinn taka dansspor í 

sandauðn með langa spýtu sem vegur salt á höfði hans og nemur við sjóndeildarhringinn en er 

þó ekki alveg samsíða honum svo hann brotnar örlítið upp. Enn er hreyfingin frá vinstri til 

hægri, hendurnar mynda línu nánast samsíða spýtunni og jafnvel má sjá þríhyrningsformið á 

hvolfi þar sem vinstri fóturinn væri eitt hornið og við enda spýtunnar mynduðust hin tvö. 

Sigurður er klæddur í hvíta skyrtu og karrýgular buxur sem tóna við sandinn sem er í aðeins 

ljósari lit. Himinninn er heiðblár svo myndin er öll fremur björt og ákveðinn léttleiki í henni. 

„Í verkinu Dansandi sjóndeildarhringur var ég kannski orðinn frekari og taldi mig eiga fulla 

hlutdeild í sjóndeildarhringnum.“
85

 Vissulega gerir Sigurður sig heimakominn í landslaginu 

þar sem myndin er tekin úr töluverðri fjarlægð þannig að hann er smár og virkar sem hluti af 

því. Áhorfandinn er staðsettur í mikilli fjarlægð frá manninum svo hann fær gott sjónarhorn á 

landslagið en þessu gat Sigurður stjórnað með því að stilla myndavélinni þannig upp. Þarna 

líður listamanninum vel og vera hans í náttúrunni þjónar ákveðnum tilgangi. Hann er að verða 

eitt með sjóndeildarhringnum og landslaginu og þar með náttúrunni. 

3.3.6 Mountain 1980/1982 (mynd 6) 

 Verkið Fjall frá 1980-1982 er síðasta ljósmyndaverk Sigurðar og var kvikmyndað 

meðan á vinnslu þess stóð. Myndin er gott dæmi um vinnuna sem lá að baki 

ljósmyndaverkunum en uppbygging Fjallsins hefur tekið langan tíma og fyrirhöfn. 

Ljósmyndatakan náðist aðeins andartaki áður en hún hrundi.
86

 Það er mynd af lagskiptu fjalli 

með steinahleðslu neðst, síðan torfhleðslu sem Sigurður liggur endilangur ofan á og ofan á 

hann er síðan staflað ýmsum helstu nauðsynjum lífs og siðmenningar; skóm á fætur hans, 

brauðhleifum á hann miðjan, magann, og bókum á bringuna og höfuðið. Um sköpun þessa 

verks segir Sigurður: 

„Kannski var það þessvegna að síðasta sviðsetningaverkið átti að vera 

gersneytt heimspekilegum þönkum sem ég var sjálfur farinn að sjá í 

gegnum með aðstoð orðanna, en þess í stað reyndi ég að beita orðin 

allri þeirri heimsku sem ég hafði yfir að ráða til þess að myndin yrði 

ein eftir. Verkið sem út úr þessu kom kallaði ég Fjall...“
87

 

  Honum þótti sviðsetningarnar orðnar of háðar tungumálinu og þar sem hann vildi 

forðast meiningar í verkunum þótti honum táknin sem í þeim voru, svo sem láréttar og 

lóðréttar línur, örvar og þríhyrningar, vera orðin of augljós. Hér var komin landslagsmynd 

með Fjallið í forgrunni á auðnulegu landsvæði með svo fjarlægan sjóndeildarhring að hann er 

úr fókus. Myndin er svarthvít sem ljær henni hlutleysislegan og tímalausan blæ. 

Listamaðurinn verður bókstaflega eitt með landslaginu, hann fellir sjálfan sig fullkomlega í 

það mitt, og er nánast ósýnilegur í því. Ásamt manninum sjálfum er Fjallið gert úr þeim 

hlutum sem eru honum mikilvægastir; sterkar stoðir í grjótinu, hlýja torfsins sem hélt lífinu í 

Íslendingum svo lengi í harðgeru landinu, svo eru það skórnir sem tákna vinnu mannsins, 

brauðfæðan til að draga fram lífið og efni andans og hugans sem felst í bókunum, þetta eru 

táknmyndir menningarinnar. Allt þetta er sett saman í raun á mjög einfaldan og skiljanlegan 

hátt án þess að notast við augljós tákn sem Sigurður vildi vera laus við. Náttúran og 

menningin mætast í manninum, hann tilheyrir báðum. 

„Ef mælt væri með hugtökum orðanna var hér mikil heimska á 

ferðinni en myndin sjálf fannst mér gáfuð og hún bað mig um að snúa 

mér að skúlptúr, sem ég að sjálfsögðu hlýddi.“
88

 

Orðalag Sigurðar um hvernig verkið talaði við hann, persónugerving hans á myndinni, segir 

mikið um samband hans við list sína þar sem hann hefur ekki endilega valdið þegar kemur að 

listsköpun sinni.
 89

4. Fagurfræðin og Schiller 

Ljósmyndir Sigurðar eru látlausar og skýrar en hann vildi ekki að þær væru vel teknar eins 

og myndir eftir fagmenn í ljósmyndun. Þrátt fyrir þessa yfirlýsingu er myndefnið rammað inn 

samkvæmt ströngum reglum sem byggja á geómetrískum línum og hrynjandi lóðréttra og 

láréttra lína sem mynda þannig ramma sem skipar hverri athöfn og hverju atriði á ákveðinn 

kyrrstæðan stað. Það er algjört samræmi og ströng skipting í myndunum, 

myndbyggingarreglum er fylgt og engar tilviljanir ráða. Þess vegna er þægilegt að virða þær 

fyrir sér, þær bjóða áhorfandanum inn og gera hann áhugasaman. Húmorinn og oft og tíðum 

fáránleikinn, hið óvænta, kitla líka áhorfandann og myndirnar ná að snerta taugar viðkomandi. 

Þær eru blátt áfram og heiðarlegar og þetta skynjar sá sem skoðar þær. Sú staðreynd að 

listamaðurinn kemur fram í þeim sjálfur, að vísu sem almenn, nafnlaus persóna, færir verkin 

nær skoðandanum sem ef til vill skilur listamanninn betur og hvað hann er að fara. 

Skoðandinn nær þannig að opna sig betur gagnvart þeim og gerir verkunum kleift að snerta 

sig, jafnvel verða ástfanginn af þeim. Samkvæmt Sigurði verður innblástur sem verður að list 

að vera gegnumtrekkur, dyrnar og bakdyrnar þurfa að vera opnar svo innblásturinn geti 

streymt í gegnum mann. Þetta þarf líka að vera til staðar til að geta notið listar/listaverks og 

leyft upplifuninni að streyma í gegnum sig.
90

 Þá þarf líka að bera ást til listarinnar. 

Tilvitnun Sigurðar um fegurðina
91

 er í raun hægt að heimfæra á verkin hans á þann hátt að 

við sjáum og skynjum heiðarleikann, við skynjum sannleikann sem aftur leyfir okkur að njóta 

fegurðarinnar. Fagurfræðilegt gildi verkanna er ekki í útlitinu, efnistökunum eða miðlinum 

heldur því sem býr undir og sést ekki endilega. Fegurðin opinberast í sannleikanum. 

Johann Christoph Friedrich Schiller var einn helsti rithöfundur Þjóðverja ásamt Johann 

Wolfgang von Goethe sem hann þekkti vel. Hann fæddist árið 1759 og lærði guðfræði, 

lögfræði og læknisfræði en seinna fékk hann áhuga á skáldskap og hóf að skrifa leikrit og 

kvæði á leynd. Hann sökkti sér í heimspeki Immanuels Kant (1724-1804), þá sérstaklega í 

skrif hans um fagurfræðina en Kant er einn þekktasti rithöfundur nútímaheimspeki. Schiller 

var pólitískur og heimspekilegur rithöfundur, hann var aðdáandi frönsku byltingarinnar, 1789-

1795, en gagnrýndi hversu lítil áhrif hún hafði þegar upp var staðið. Hann kynntist Goethe við 

undirbúning stofnunar bókmenntaritsins Die Horen árið 1795 og samband þeirra varð hið 

afdrifaríkasta og áhrifamesta fyrir líf hans og skáldskap. Talið er að samstarf þeirra, 

samkeppni og gagnkvæm áhrif hafi leitt til hins klassíska tímabils þýskra bókmennta.
92

 

Schiller var lengi félítill, skuldugur og heilsuveill og fór svo að danski erfðaprinsinn, Friðrik 

Christian af Augustenburg, mikill aðdáandi verka Schillers, ákvað að styrkja skáldið 

fjárhagslega í nokkur ár svo að hann gat borgað upp skuldir sínar og náð heilsu. Í þakkarskyni 

skrifaði hann prinsinum hin svokölluðu Augustenburgerbréf árið 1793 sem hann skrifaði 

seinna upp í bók, Um fagurfræðilegt uppeldi mannsins, sem er þekktasta og mikilvægasta 

ritsmíð Schillers á sviði heimspeki og fagurfræði. Bréfin í bókinni eru 27 og fjalla öll um 

veigamikil atriði en þau eru viðbrögð Schillers við þróun frönsku byltingarinnar. Hann virðist 

ganga út frá því sem gefnu að byltingin hafi mistekist og var sú niðurstaða nokkurs konar 

söguheimspekileg forsenda kenninga hans um fagurfræðilegt uppeldi mannsins og hlutverk 

listarinnar í því sambandi.
93

 Vonbrigðin með frönsku byltinguna urðu kveikjan að útópískri 

hugmynd um hlutverk listarinnar í samfélagi nútímans. Þetta var eins konar pólitísk 

fagurfræði og var ný tilraun til að skilgreina fegurðina.Hann ætlaði að sýna fram á að fegurðin 

varðaði leiðina til frelsisins. Hann gagnrýndi upplýsinguna, sem hófst seint á 17. öld og var 

tímabil mikillar þekkingaröflunar mannsins, fyrir að leggja of mikla áherslu á skilning og 

skynsemi á kostnað tilfinninga, að sú frelsun sem menn væntu frá vaxandi þekkingu hefði 

umturnast í aukna kúgun á mönnum og ytri náttúru. „Schiller taldi að samtíminn hefði mesta 

þörf fyrir að „göfga tilfinningarnar“ og er í þessu efni að nokkru leyti forveri rómantískra og 

síðrómantískra fagurfræðinga.“
94

 

„Hinn pólitíski löggjafi getur bannfært hana (listina), en hann getur 

ekki drottnað yfir henni. Hann getur lagt vin sannleikans í einelti, en 

sannleikurinn heldur velli. Hann getur niðurlægt listamanninn, en 

listina getur hann ekki falsað.“
95

 

Viðhorf Schillers til sannleikans í listinni fellur vel að viðhorfi Sigurðar til listar sinnar. Hann 

skeytir ekki um boð og bönn eða álit annarra á list sinni, sem er einmitt það sem Schiller segir 

að listamaðurinn þurfi að gera til að halda velli.
96

 Sigurður fer sínar eigin leiðir og einskorðar 

sig ekki við eina tegund eða einn miðil listar. Hann fer ávallt eftir eigin tilfinningu í listsköpun 

sinni og gerir það af heiðarleika sem skín í gegn í list hans. Hann er ekki hræddur við 

nýjungar eða breytingar heldur virðist eflast og dafna við þær. 

Schiller lagði áherslu á frelsi listarinnar og tilfinningar í listinni sem hann sagði hafa 

orðið út undan vegna ofuráherslu á skilning og skynsemi en manneskjan væri líka 

tilfinningavera. Hjá Schiller verður í fyrsta sinn til svokölluð „fagurfræðileg vitund“ – öll 

skynjun er fagurfræðileg og af því sprettur krafan um að breyta á skapandi, listrænan hátt.
97

 

Hann sagði að maðurinn færi í gegnum þrjú hvörf eða stig til að ljúka þroskaferli sínu; 

hann væri til að byrja með náttúruvera sem væri ofurseld valdi náttúrunnar, ekkert væri til 

fyrir honum nema það sem þjónaði tilvist hans og hann væri frumstæður og villtur.
98

 Síðan 

færi maðurinn að hugsa og yrði skynvera. Hann færi að hugsa náttúruna og þegar sú íhugun 

væri komin til sögunnar myndi vald náttúrunnar losa á honum tökin. 

„Um leið og ljósið kviknar innra með manninum, er nóttin utan hans á 

enda; um leið og kyrrð færist yfir innra með honum, lægir líka 

storminn í alheiminum og stríðandi öfl náttúrunnar róast í föstum 

skorðum.“
99

 

Fegurðin er verk hinnar frjálsu íhugunar og íhugunin er skilyrði þess að við höfum tilfinningu 

fyrir henni, hugsun og tilfinning geta sameinast þegar við njótum fegurðar, eða 

fagurfræðilegrar einingar. Fegurðin fylgir okkur sem skynverum til siðferðilegs frelsis; 

maðurinn frelsar sig þegar hann kemst í hið fagurfræðilega ástand og í hinu siðferðilega 

ástandi nær hann valdi yfir henni. Sannleikurinn býr svo sem möguleiki í fegurðinni sjálfri.
100

 

Þess vegna var fagurfræðilegt uppeldi mannsins svo mikilvægt og er enn á okkar tímum. 

Hugmyndir Sigurðar Guðmundssonar um fegurðina og sannleikann er hægt að 

heimfæra á kenningar Schillers en eins og fram hefur komið notar Sigurður tilfinningarnar við 

sköpun verka sinna, hann leyfir þeim að skolast yfir sig með nánast innhverfri íhugun án orða, 

og finnur þannig hugmyndum sínum farveg. Þannig má segja að Sigurður komist í hið 

fagurfræðilega ástand sem Schiller talaði um með því að sameina hugsun sína og tilfinningu. 

Hann gerir svo gott betur en það því með skynsamlega skipulögðu verkferli sínu kemur hann 

                                                           
97

 Þröstur Ásmundsson, „Inngangur“, Friedrich Schiller, Um fagurfræðilegt uppeldi mannsins, Lærdómsrit 

Bókmenntafélagsins, Reykjavík: Hið íslenzka bókmenntafélag, 2006, bls. 57. 
98

 Friedrich Schiller, Um fagurfræðilegt uppeldi mannsins, þýðing, Arthúr Björgvin Bollason og Þröstur 

Ásmundsson, Reykjavík: Hið íslenzka bókmenntafélag, 2006, bls. 216. 
99

 Sama, bls. 226-227. 
100

 Sama, bls. 231. 



 

29 

 

þessu til skila í ljósmyndaverkunum. Í þeim sameinast lífsspeki Sigurðar listinni á 

hugvitssamlegan hátt. 

Niðurlag 

 Sigurður Guðmundsson er mikilvægur samtímalistamaður, frumlegur og farsæll og 

hefur fengist við mörg svið listarinnar. Hann bindur sig ekki við eina aðferð eða einn efnivið 

heldur notar hverja þá aðferð sem honum hentar til að tjá hugmyndir sínar. Í þessari ritgerð 

voru verk frá fyrri hluta ferils hans skoðuð, nánast frá upphafi hans, með áherslu á 

ljósmyndaverkin Situations sem hann fékkst við frá 1970-82. Þau hafa alla tíð verið vinsæl 

verk hjá listamanninum, sýnd út um allan heim og bækur og sýningarskrár með þeim gefnar 

út. Halldór Björn Runólfsson listfræðingur telur að þær verði taldar til bestu verka Sigurðar 

þegar frá líður og hápunkturinn á ferli hans.
101

 Með veglegri útgáfu Crymogeu árið 2014 sem 

sýndi allar myndirnar í tímaröð voru seríunni gerð góð skil en jafnframt afhenti Sigurður 

Þjóðskjalasafni Íslands filmur verkanna til varðveislu.
102

 Hann varðveitti aðeins eina filmu af 

hverri mynd svo þær eru einstakar og afar verðmætar, en Sigurður leit ekki á sig sem 

ljósmyndara eða verkin sem ljósmyndir sem slíkar og því ætti ekki að fjölfalda þær. 

Sigurður skrifaði mikið, skáldsögur, fyrirlestra og texta og við hann liggja mörg viðtöl 

um list hans. Tungumálið var honum hugleikið eins og sést í fyrri verkum hans og einkum í 

bókinni Tabúlarasa. Hann las mikið og var fróður og áhugasamur um bókmenntir og 

heimspeki eins og lífsspeki hans frá þessum tíma vitnar um. Í ritgerðinni var leitast við að 

skoða ljósmyndaverkin út frá textanum í Tabúlarasa, hvernig og hvort viðhorf hans í bókinni 

koma fram í verkunum og hvernig hann notaði lífsspekina til að ná markmiðum sínum. 

Nokkur verkanna voru tekin sérstaklega til greiningar með þetta að sjónarmiði og hugmyndir 

heimspekingsins Friedrich Schillers um fagurfræðilegt uppeldi mannsins í samnefndu riti 

teknar til athugunar og hvernig þær samræmdust hugmyndum Sigurðar um listsköpunina. 

 Við fyrstu sýn mætti halda að Sviðsetningarnar væru myndir af fyndnum og 

tilviljanakenndum atvikum með engan sérstakan tilgang. Þegar þær eru skoðaðar með tillliti 

til texta Sigurðar kemur annað í ljós. Þær höfðu þvert á móti mjög skýran tilgang, voru vel 

skipulagðir og skrásettir atburðir og ætlaðar til að hreyfa við fólki og vekja hjá því vissar 

kenndir. Sigurður talar um viðleitni sína til að efnisgera minningar úr barnæsku og hvernig 

hann reynir að fanga augnablik sterkrar hamingju sem renna upp fyrir honum af engu 

sérstöku tilefni. Hann notar sérstaka aðferð við að hugsa verk sín og leyfir hugmyndunum að 

þeim að koma til sín nánast ósjálfrátt með því að útiloka rökræna hugsun. Lífsspekin á stóran 

þátt í hugsun Sigurðar þar sem náttúran, andinn og menningin eiga að koma saman og mynda 

ákveðinn sannleik sem er sameiginlegur öllum manneskjum og tilvist þeirra. Þetta samræmist 

hugmyndum Schillers um mannlega tilvist og þroska mannsins. Í manninum er að finna 

náttúru, siðferði og menningu, sem og hugsun, og þegar jafnvægi kemst á þetta upplifir 

maðurinn sannleika og fegurð sem er honum nauðsynlegt til að lifa eðlilegu og innihaldsríku 

lífi. Sigurður reynir að sameina þetta í myndunum og notar hann til þess hið sérstaka 

myndmál sitt sem áður hefur verið lýst. Þær eru teknar úti í náttúrunni, í óskilgreindu 

landslagi og sýna manninn fást við ýmsa iðju sem kemur spánskt fyrir sjónir en myndmálið er 

svo skýrt og blátt áfram að þrátt fyrir að þær virðist spaugilegar er í þeim áberandi alvarlegur 

þráður. Þær fást við mikilvæg viðfangsefni eins og mannlega tilvist, mannlegan sannleik og 

hlutverk andans og sálarástands fyrir heill einstaklingsins. Myndirnar snerta við fólki, fá það 

til að hugsa og finna fyrir einhverju. 

